
GOUVÈNÈ CUOMO ANONSE YON NOUVO ANGA MILITÈ TEKNOLOJI VÈT OUVRI NAN FT. DRUM 

 

Anga a pral Loje De Avyon MQ-9 yo Rele “Reaper” pou Fòme Manm National Guard ak Active 

Component Air Force Reserve ki nan Tout Peyi a 

 

Gouvènè Andrew M. Cuomo te anonse jodi a New York Air National Guard ouvri yon anga teknoloji vèt 

ki gen yon finansman federal $5,1milyon nan Fort Drum’s Wheeler-Sack Army Airfield ki pral loje avyon 

MQ-9 “Reaper” a ki se yon avyon ki pilote delwen. Se 174yèm Attack Wing lan kap pilote MQ-9 yo, nan 

katye jeneral yo nan Hancock Field Air National Guard Base nan Syracuse, epi yo itilize yo pou antrene 

pilòt Air Force, operatè kaptè, ak pèsonèl antretyen. Enstalasyon $5.194.860 la te pran nèf mwa pou yo 

konstwi epi pral loje de avyon MQ-9 nan yon espas stokaj 12.000 pye kare.  

 

“Nouvo anga sa se yon vre atou nan amelyorasyon fòmasyon ak operasyon New York Air National Guard 

nan Fort Drum,” te deklare Gouvènè Cuomo. “Enstalasyon pèmanan sa bay 174yèm Attack Wing lan ase 

espas pou abrite avyon li yo epi bay sòlda fòmasyon pi efikas nan tout peyi a pou operasyon aletranje ak 

ijans nasyonal. Jan gwo siklòn pandan lane ki fenk sot pase yo te montre nou, National Guard vital pou 

Eta New York nan entèvansyon pandan yon dezas natirèl. Anplis sa, enstalasyon vèt sa pral diminye 

itilizasyon enèji pou ekonomize lajan kontribiyab alalong, sa ki se yon egzanp objektif eta a pou l 

ogmante anpil anpil efikasite enèji pandan plizyè ane kap vini yo. Reyalizasyon pwojè sa pral gen kòm 

rezilta yon Fort Drum pi solid epi pral amelyore sekirite nasyon nou an.”  

 

Foto nouvo anga a: http://www.governor.ny.gov/assets/images/Hangar.jpg 

Foto yon avyon MQ-9: http://www.governor.ny.gov/assets/images/MQ-9_aircraft.jpg  

 

Anga ki fenk konstwi a gen ladann teknoloji vèt pou diminye itilizasyon enèji. Sa gen ladann chofaj atravè 

sòl la, panèl translisid pou kite rantre limyè natirèl, yon chofo solè, ak panèl kolektè solè ki konstwi nan 

mi yo pou pèmèt solèy la ede chofe bilding lan. 

 

MQ-9 la se yon avyon ki itilize nan yon mòd siveyans/rekonesans ki ka bay misil ki gide ak lezè oubyen 

bonm JDAM 250 rive 500 liv sou yon sib seleksyone. Avyon 174yèm lan ap vole a sèvi pou bay patwouy 

ayeryen konba sou inite kowalisyon ak Ameriken kap opere nan Afganistan. 

174yèm Attack Wing lan tap itilize espas anga tanporè ki nan 10yèm Brigad Aviyasyon Konba 10yèm 

Divizyon Montay la. Espas sa pa te gen ase espas anga pou abrite tout avyon ki nesesè pou operasyon 

ayeryen ak pou fè antretyen woutin sou avyon yo. 

 

174yèm Attack Wing lan itilize pis aterisaj ki nan Wheeler Sack Army Airfield pou lanse avyon ki itilize 

pou fòme pilòt MQ-9 ak operatè kaptè ki nan Active Air Force, Air National Guard ak Air Force Reserve. 

Pilòt yo vole avyon ak lyezon satelit montan, aloske operatè kaptè yo responsab pou jwenn sib sou teren 

an ak itilizasyon sistèm vizyèl ak rada ak ouvèti sentetik ak enfrawouj sofistike. 

 

Nan Fort Drum, ekipaj yo pratike lansman ak aterisaj avyon, ansanm ak pratik lage minisyon nan yon 

distans lè-sol 174yèm Attack Wing lan ap opere. 

 

Nouvo anga a se premye pa nan yon seri pwojè konstriksyon Air National Guard ki planifye pou Wheeler 

Sack Army Airfield. 174yèm Attack Wing lan planifye pou l konstwi yon dezyèm anga nan ane kap vini an 

pou sipòte operasyon lansman ak rekiperasyon ki pral pèmèt operasyon MQ-9 sòti nèt nan enstalasyon 

militè yo. 

 

“Nouvo anga sa gen yon enpak dirèk sou kapasite 174yèm Attack Wing lan pou l egzekite operasyon vòl 

toulejou nan Fort Drum pou sipòte pwogram fòmasyon MQ-9 Kòmandan Konba Ayeryen an, epi gen yon 

enpak dirèk sou kapasite nou pou founi ekipaj ki pare pou konba bay kòmandan sou chan batay pou 

sipòte operasyon nan lemonn,” te deklare Kolonèl Greg Semmel, kòmandan 174yèm Attack Wing lan. 

 

Ansanm ak fòmasyon ekipaj avyon MQ-9 nan Fort Drum, 174yèm lan fòme tou responsab antretyen 

MQ-9 nan Detachman Fòmasyon sou Teren li a nan Hancock Field. 

 

Pèsonèl 174yèm Attack Wing la ap opere tou avyon MQ-9 nan lemonn apati yon sant kòmann ak 

kontwòl nan baz la, epi tou depwaye nan lemonn kòm yon pati Air Force Air Expeditionary Wings. 

 

Manm 174yèm Attack Wing lan entèveni nan sitiyasyon ijans nan eta a ak lòt misyon operasyon 

nasyonal eta a lè yo mande yo sa epi kenbe ekipman kominikasyon ak kòmann ak kontwòl wot teknoloji 

Gouvènè New York ka mande lè sa nesesè. 

